
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 3-Ի N1081-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ

ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
1) Իրավական ակտի ընդունման անհրաժեշտությունը

2006թ. օգոստոսի 3-ին ՀՀ կառավարության N1081-Ն որոշման  մեջ փոփոխություններ և լրացում կատարելու անհրաժեշտությունը պայմանավորված է ինչպես 2014 թվականի հունիսի 21-ին ընդունված «Անասնաբուժության մասին» Հայաստանի Հանրապետության օրենքով և Կենդանիների առողջության համաշխարհային կազմակեպության (ՄՀԲ) կենդանիների վարակիչ հիվանդությունների  ցանկում ներառված հիվանդություններով, այնպես էլ Հայաստանի Հանրապետությունում կենդանիների մոտ արձանագրված վարակիչ հիվանդությունների թվաքանակով և  դրանց ներթափանացման կանխարգելումով: 
ՀՀ կառավարության 2006թ. օգոստոսի 3-ին N1081-Ն որոշմամբ հաստատված ցանկի «Կարանտինային հիվանդություններ», «Հատուկ վտանգավոր հիվանդություններ»  և «Պարտադիր ծանուցման ենթակա հիվանդություններ» խմբերում ընդգրկված չեն եղել խոշոր և մանր եղջերավոր կենդանիների կապույտ լեզու հիվանդությունը, իսկ «Հատուկ վտանգավոր հիվանդություններ» խմբում՝ խոշոր եղջերավորների մաշկի հանգուցային բորբոքում հիվանդությունը, ինչպես նաև «Պարտադիր ծանուցման ենթակա հիվանդություններ» խմբում՝ խոշոր եղջերավոր կենդանիների հիպոդերմատոզ, մանր եղջերավոր կենդանիների ժանտախտ, խլամիդիոզ, ձկների և խեցգետնակերպերի որոշ հիվանդություններ:

 «Կենդանիների առողջության համաշխարհային կազմակերպության (ՄՀԲ)» ցանկով հաստատված և հանրապետությունում կենդանիների ու  հանրության առողջության համար վտանգ ներկայացնող կենդանիների վերը նշված վարակիչ հիվանդությունների ներառմամբ գործող նորմատիվ ակտում, հնարավոր է դառնում ՀՀ գյուղատնտեսության նախարարության սննդամթերքի անվտանգության պետական ծառայությանը (լիազոր մարմնին) իրականացնել պատշաճ վերահսկիչ և կանխարգելիչ միջոցառումներ: 
2. Առաջարկվող կարգավորման բնույթը

Նախագծի ընդունմամբ լիազոր մարմնի կողմից «Կարանտինային հիվանդություններ», «Հատուկ վտանգավոր հիվանդություններ»  և «Պարտադիր ծանուցման ենթակա հիվանդություններ» խմբերում զետեղված վերը նշված հիվանդությունների նկատմամբ կիրականացվի միջազգային պահանջներին համապատասխան վերահսկողական միջոցառումներ:

 3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ԳՆ սննդամթերքի անվտանգության պետական ծառայության աշխատակազմի կողմից: 



4. Ակնկալվող արդյունքը

«Հայաստանի Հանրապետության կառավարության 2006 թվականի օգոստոսի 3-ի N1081-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի  ընդունումը հնարավորություն կընձեռի լիազոր մարմնին 2014թ. հունիսի 21-ին ընդունված «Անասնաբուժության մասին» Հայաստանի Հանրապետության օրենքին և միջազգային պահանջներին համապատասխան հանրապետությունում կենդանիների վարակիչ հիվանդությունների հայտնաբերման, ծանուցման և վերահսկողական միջոցառումների արդյունավետ իրականացման գործում:
